
EMENDI

Il-Kumitat għall-Industrija, ir-Riċerka u l-Enerġija jistieden lill-Kumitat għall-Ambjent, is-
Saħħa Pubblika u s-Sikurezza tal-Ikel, bħala l-kumitat responsabbli, sabiex jieħu 
inkunsiderazzjoni l-emendi li ġejjin fir-rapport:

Emenda 1

Proposta għal regolament
Premessa 32

Test propost mill-Kummissjoni Emenda

L-intrapriżi mikro, żgħar u ta’ daqs medju 
(SMEs) fil-katina tal-provvista tal-pellets 
jenħtieġ li jikkonformaw mal-obbligi 
rilevanti stabbiliti f’dan ir-Regolament, 
madankollu jistgħu jiffaċċaw kostijiet u 
diffikultajiet proporzjonalment ogħla 
meta jikkonformaw ma’ xi wħud mill-
obbligi. Il-Kummissjoni jenħtieġ li żżid is-
sensibilizzazzjoni fost l-operaturi 
ekonomiċi u t-trasportaturi dwar il-ħtieġa li 
jiġi evitat it-telf tal-pellets. Barra minn 
hekk, jenħtieġ li l-Kummissjoni tiżviluppa 
materjali ta’ taħriġ sabiex tgħinhom 
jissodisfaw l-obbligi tagħhom, b’mod 
partikolari fir-rigward tar-rekwiżiti tal-
valutazzjoni tar-riskju. L-Istati Membri 
jenħtieġ li jipprovdu aċċess għall-
informazzjoni u l-assistenza rigward il-
konformità mal-obbligi u r-rekwiżiti tal-
valutazzjoni tar-riskju. Fir-rigward tal-
assistenza tal-Istati Membri, din tista’ 
tinkludi appoġġ tekniku u finanzjarju, kif 
ukoll taħriġ speċjalizzat lill-SMEs. 
Jenħtieġ li jittieħdu azzjonijiet mill-Istati 
Membri fir-rigward tar-regoli applikabbli 
dwar l-għajnuna mill-Istat.

(32) Peress li l-intrapriżi mikro, żgħar u 
ta’ daqs medju (SMEs) għandhom sehem 
importanti fil-katina tal-provvista tal-
pellets, jenħtieġ li jikkonformaw mal-
obbligi rilevanti stabbiliti f’dan ir-
Regolament, filwaqt li jitqiesu l-isfidi 
differenti possibbli fil-konformità u l-
kostijiet possibbli proporzjonalment 
ogħla. Il-Kummissjoni u l-awtoritajiet 
kompetenti jenħtieġ li jżidu s-
sensibilizzazzjoni fost l-operaturi 
ekonomiċi u t-trasportaturi dwar il-ħtieġa li 
jiġi evitat it-telf tal-pellets. Barra minn 
hekk, jenħtieġ li l-Kummissjoni u l-
awtoritajiet kompetenti jiżviluppaw 
materjali ta’ taħriġ, f’konsultazzjoni mal-
partijiet ikkonċernati rilevanti kollha, biex 
jgħinu lill-operaturi ekonomiċi u lit-
trasportaturi jissodisfaw l-obbligi 
tagħhom, b’mod partikolari fir-rigward tar-
rekwiżiti tal-valutazzjoni tar-riskju. Dan 
jenħtieġ li jsir billi titqies r-
Rakkomandazzjoni mhux vinkolanti 
adottata mill-partijiet għall-Konvenzjoni 
għall-Protezzjoni tal-Ambjent Marin tal-
Atlantiku tal-Grigal (OSPAR). L-Istati 
Membri jenħtieġ li jipprovdu aċċess għall-
informazzjoni u l-assistenza rigward il-
konformità mal-obbligi u r-rekwiżiti tal-
valutazzjoni tar-riskju. Fir-rigward tal-
assistenza tal-Istati Membri, din tista’ 
tinkludi appoġġ tekniku u taħriġ 
speċjalizzat lill-persunal kollu li 

jimmaniġġja il-pellets, appoġġ finanzjarju 
u aċċess għall-finanzjament għall-
intrapriżi mikro u żgħar kif ukoll 
installazzjonijiet li jimmaniġġjaw il-pellets 
tal-plastik fi kwantitajiet iżgħar. Jenħtieġ 
li jittieħdu azzjonijiet mill-Istati Membri 
fir-rigward tar-regoli applikabbli dwar l-
għajnuna mill-Istat.

Emenda 2

Proposta għal regolament
Artikolu 12 – paragrafu 1

Test propost mill-Kummissjoni Emenda

Il-Kummissjoni għandha tiżviluppa 
materjal ta’ sensibilizzazzjoni u ta’ taħriġ 
dwar l-implimentazzjoni tajba tal-obbligi 
stabbiliti f’dan ir-Regolament 
f’konsultazzjoni mar-rappreżentanti tal-
operaturi ekonomiċi, tat-trasportaturi, u 
taċ-ċertifikaturi, inklużi l-intrapriżi mikro, 
żgħar u ta’ daqs medju, u f’kollaborazzjoni 
mal-awtoritajiet kompetenti.

1. Sa 6 xhur wara d-dħul fis-seħħ ta’ 
dan ir-Regolament, il-Kummissjoni 
għandha tiżviluppa materjal ta’ 
sensibilizzazzjoni u ta’ taħriġ dwar l-
implimentazzjoni tajba tal-obbligi 
stabbiliti f’dan ir-Regolament. Dan 
għandu jsir billi titqies ir-
Rakkomandazzjoni mhux vinkolanti 
adottata mill-partijiet għall-Konvenzjoni 
għall-Protezzjoni tal-Ambjent Marin tal-
Atlantiku tal-Grigal (OSPAR), 
f’konsultazzjoni mar-rappreżentanti tal-
operaturi ekonomiċi, tat-trasportaturi, u 
taċ-ċertifikaturi, inklużi l-intrapriżi mikro, 
żgħar u ta’ daqs medju, is-sħab soċjali, ir-
rappreżentanti tas-soċjetà ċivili, l-
organizzazzjonijiet mhux governattivi u 
f’kollaborazzjoni mal-awtoritajiet 
kompetenti. Il-fondi għat-taħriġ 
vokazzjonali se jkunu disponibbli biex 
jiġu żviluppati materjali ta’ taħriġ, li 
jistgħu jieħdu l-forma ta’ gwidi u 
korsijiet, jagħmlu użu minn firxa ta’ 
formati u metodi ta’ twassil, u għandhom 
jitfasslu b’mod li jimmassimizzaw l-ilħuq 
u l-aċċessibbiltà bl-għan li jkun hemm 
adozzjoni effettiva mis-settur fil-mira.

Emenda 3



AD\1297263MT.docx 5/10 PE758.781v02-00

MT

Proposta għal regolament
Artikolu 12 – paragrafu 2 – subparagrafu 1

Test propost mill-Kummissjoni Emenda

L-Istati Membri għandhom jiżguraw li l-
operaturi ekonomiċi u t-trasportaturi, 
speċjalment l-intrapriżi mikro, żgħar u ta’ 
daqs medju, jiksbu aċċess għall-
informazzjoni u l-assistenza fir-rigward tal-
konformità ma’ dan ir-Regolament.

L-Istati Membri għandhom jiżguraw li l-
operaturi ekonomiċi u t-trasportaturi jiksbu 
aċċess għall-informazzjoni u l-assistenza 
fir-rigward tal-konformità ma’ dan ir-
Regolament.

Emenda 4

Proposta għal regolament
Artikolu 12 – paragrafu 2 – subparagrafu 2

Test propost mill-Kummissjoni Emenda

Mingħajr preġudizzju għar-regoli 
applikabbli dwar l-għajnuna mill-Istat, l-
assistenza msemmija fl-ewwel 
subparagrafu tista’ tieħu l-forma ta’:

Mingħajr preġudizzju għar-regoli 
applikabbli dwar l-għajnuna mill-Istat, l-
assistenza msemmija fl-ewwel 
subparagrafu għall-intrapriżi mikro, żgħar 
u ta’ daqs medju tista’ tieħu l-forma ta’:

Emenda 5

Proposta għal regolament
Artikolu 12 – paragrafu 2 – subparagrafu 2 – punt -a (ġdid)

Test propost mill-Kummissjoni Emenda

-a taħriġ speċjalizzat għall-persunal 
maniġerjali u għall-persunal, inkluża l-
organizzazzjoni ta’ sessjonijiet ta’ taħriġ;

Emenda 6

Proposta għal regolament
Artikolu 12 – paragrafu 2 – subparagrafu 2 – punt -aa (ġdid)

Test propost mill-Kummissjoni Emenda

-a a assistenza organizzazzjonali u 
teknika.



PE758.781v02-00 6/10 AD\1297263MT.docx

MT

Emenda 7

Proposta għal regolament
Artikolu 12 – paragrafu 2 – subparagrafu 2a (ġdid)

Test propost mill-Kummissjoni Emenda

Barra minn hekk, mingħajr preġudizzju 
għar-regoli applikabbli dwar l-għajnuna 
mill-Istat, l-assistenza msemmija fl-ewwel 
subparagrafu għall-intrapriżi mikro u 
żgħar kif ukoll għall-installazzjonijiet li 
jimmaniġġjaw il-pellets tal-plastik fi 
kwantitajiet taħt il-limitu deskritt fl-
Artikolu 4(2) tista’ tieħu wkoll il-forma 
ta’:

Emenda 8

Proposta għal regolament
Artikolu 12 – paragrafu 2 – subparagrafu 2 – punt b

Test propost mill-Kummissjoni Emenda

aċċess għal finanzi; (b) aċċess għal finanzjament, inkluż 
biex jiġi appoġġjat l-akkwist tat-tagħmir 
meħtieġ sabiex tinkiseb il-konformità;

Emenda 9

Proposta għal regolament
Artikolu 12 – paragrafu 2 – subparagrafu 2 – punt c (ġdid)

Test propost mill-Kummissjoni Emenda

(c) ġestjoni speċjalizzata u taħriġ tal-
persunal;

imħassar

Emenda 10

Proposta għal regolament
Artikolu 12 – paragrafu 2 – subparagrafu 2 – punt d (ġdid)

Test propost mill-Kummissjoni Emenda

(d) assistenza organizzazzjonali u 
teknika.

imħassar

Emenda 11

Proposta għal regolament
Artikolu 12 – paragrafu 3

Test propost mill-Kummissjoni Emenda

L-Istati Membri għandhom jinkoraġġixxu 
programmi ta’ taħriġ għall-kwalifika tal-
persunal taċ-ċertifikaturi.

3. L-Istati Membri għandhom 
jiżguraw id-disponibbiltà ta’ programmi 
ta’ taħriġ għall-kwalifika tal-persunal taċ-
ċertifikaturi.

Emenda 12

Proposta għal regolament
Artikolu 17– paragrafu 2 – punt d

Test propost mill-Kummissjoni Emenda

il-ħtiġijiet speċifiċi tal-intrapriżi mikro, 
żgħar u medji.

(d) il-ħtiġijiet speċifiċi u r-
restrizzjonijiet strutturali tal-intrapriżi 
mikro, żgħar u ta’ daqs medju.

ANNESS: ENTITAJIET JEW PERSUNI
LI R-RAPPORTEUR GĦAL OPINJONI RĊEVIET KONTRIBUT MINGĦANDHOM

F’konformità mal-Artikolu 8 tal-Anness I tar-Regoli ta’ Proċedura, ir-rapporteur għal opinjoni 
tiddikjara li rċeviet kontribut mill-entitajiet jew il-persuni li ġejjin fit-tħejjija tal-opinjoni, sal-
adozzjoni tagħha fil-kumitat:

Entità u/jew persuna
Plastics Recyclers Europe
EURIC
EUPC
SURFRIDER
CEPI
European Plastics Converters
Plastics Europe
Surfrider Foundation Europe
Seas-at-risk

Il-lista ta’ hawn fuq hija mfassla taħt ir-responsabbiltà esklużiva tar-rapporteur għal opinjoni.

